
				এই পাতাটির মুদ্রণ সংশোধন করা প্রয়োজন। 
আলেকজান্দারের সৈন্যদলের আনন্দোৎসব ৩৮৩
বিশ্রামার্থ আদেশ দিলেন। তৎপরে সাধারণ সমারোহের ন্যায় সৈনিকগণকে সুসজ্জিত করিয়া সপ্তদিবসকাল অভিযান করিলেন এবং পানোন্মত্ত সৈন্যদলের অগ্ৰে অগ্ৰে পথ দেখাইয়া সুরাপান করিতে করিতে তিনি ডায়নিসাসের সন্মানার্থ এক উৎসব অনুষ্ঠান করিলেন। এই সকল কাৰ্য্য শেষ হইলে তিনি জানিতে পারিলেন যে বহু উচ্চ কৰ্ম্মচারী ক্ষমতার যথেচ্ছাচার অপব্যবহার দ্বারা আইনের সীমা লজঘন করিয়াছেন ; তজ্জন্য তিনি স্থির করিলেন যে, তাহারা ক্ষত্ৰিপ ও সেনাপতির মধ্যে অনেককেই দণ্ড প্ৰদান করিতে হইবে। আইনের নিন্দিত অপব্যবহার জন্য এই সকল প্ৰধান ব্যক্তির কলঙ্কের কথা সৰ্ব্বজন বিদিত হইয়াছিল বলিয়া, ইহাদের মধ্যে র্যাহারা সৈন্যদলে উচ্চ সেনানীর কাৰ্য্য করিতেন এবং যাহাদের বিবেক অত্যাচার ও অন্যান্য কৰ্ত্তব্য বিচ্যুতির জন্য যাহাদিগকে দোষী করিত, তাহারা অত্যন্ত আশঙ্কিত হইলেন। যে সকল সেনানীর অধীনে বেতনভুক্ত সৈন্য ছিল তাহারা বিদ্রোহী হইলেন এবং র্যাহারা অর্থসঞ্চয় করিয়াছেন তাহারা পলায়ন করিলেন। নরপতি এই সংবাদ শ্রবণে এসিয়ার সমস্ত সেনানী ও ক্ষত্রপদিগকে লিখিলেন যে পত্রপাঠ মাত্র তাহারা সমস্ত বেতনভুক সৈনিককে পদচ্যুত করিবেন। যখন আলোকজান্দার এই সময়ে সালমৌস নামক সমুদ্রতীরস্থ নগরে অভিনয় দর্শনে ব্যাপৃত ছিলেন, তখন যে সৈন্যদল সমুদ্রতীরের পার্শ্বে পার্থে সমুদ্রযাত্রা করিয়াছিল তাহদের কৰ্ম্মচারীরা বন্দরে অবতরণপূর্বক একেবারে রঙ্গালয়ে আসিয়া উপস্থিত হইল। মাসিন্দনীয়গণ তাহাদের পুরাতন সঙ্গীগণকে পুনরায় আপনাদের মধ্যে দেখিয়া আনন্দে উচ্চৈঃস্বরে জয়ধ্বনি করিতে লাগিল এবং সমগ্র রঙ্গালয় আনন্দসাগরে নিমগ্ন হইল। সমুদ্রযাত্রীরা বর্ণনা করিতে লাগিল,-কিরূপে

